
Die Postirenden Ritter an das hochlébliche anwesende Frawenzimmer,

NAch einer langen Reisz/ Von weit vnd ferren Enden/
Thun wir an diesen Hof/ Durch schnelle Post anlenden/
Schén Frawen Tugend voll/ Ewr Euglein hohe macht/
Helt vns allhie jetzt auff/ Vnd hat vns her gebracht.

Wir halten vnser Miih/ Vns schon recompensiret/
Weil vns/ zu sehen euch/ Das Gliick hat hergefiihret/ [42]
Wann jhr begnadiget vns/ Mit ewr Gunst vnd favor/

So thut es vns kein Mensch/ Auff dieser Bahn zuvor.

Den favor vnd die Gunst/ Die wir von euch begehren/
Jst daf} jhr wollet vns/ Vnserer Bitt gewehren/

Vnd diff vnser Jmpres/ Euch wolgefallen lahn/
Vor ewre Diener vns/ Daneben nemen an.

Vnser Jmpressa ist/ Wie menniglich erkennet/

Nicht mehr/ als eine Lantz/ Vnd Fackel/ die stets brennet/
Amor/ die Fackel ist/ Mars deutet an die Lantz/

Sie seind verwickelt beid/ Mit eim doppelten Krantz.'
Der ein von Lorbeerblat/ Das dem Sieger gebiihret/

Vnd der ander von Myrth/ Domit Venus sich zieret/
Die Jmpres/ steht vns zu/ Die wir herkommen seyn/
Von niemand als vom Mars/ Vnd von Venus allein. [43]
Wir seind auch die allein/ Die vns han vorgenommen/
Nach des Landes Gesetz/ Von welchem wir herkommen/
Zu erwerben die Lieb/ Durch Sterck vnd Manligkeit/
Wo man sicht vnser Lantz/ Da ist Amor nicht weit.

